
麥〈蘇州府志火燒麥無芒。名師姑頭。〉宻斯兒麥

〈國朝遣使者至宻斯兒之地。云其國有清水江一道。江岸間。古有人種植。今但有雜果木。其所遺小麥種。大如黄豆。常自發生。〉碧麥

〈太平廣記元和八年大軫國貢碧麥紫米。上異之。翌日出示術士白元佐李元戢。碧麥粒大於中華之麥。表裏皆碧。香氣如粳米。食之令人體輕。乆〉

〈則可以禦風。紫米有類巨勝。炊一升得飯一斗。食之令人髭髮縝黑。顔色不老。出杜陽編。宋詠史詩碧麥。麥名曰碧品為珍。表裏渾然一色新。食〉

〈此體輕風可禦。願詢大軫國中人。〉金麥〈杜陽雜編唐懿宗。賜同昌公主金麥銀粟共數斛。此皆太宗朝條枝國所獻也。〉指

星麥〈王子年拾遺記𣈆張華為九醖酒以三薇漬。麴蘖出西羌。麴出北胡。胡中有指星麥。四月火星出麥熟而穫之。蘖用水漬麥三〉

〈夕而萌芽。平旦雞鳴而用之。俗人呼爲雞鳴麥。以之釀酒醇美。乆含。令人齒動。若大醉。不呌笑摇蕩。令人肝腸消爛。俗人謂為消食腸酒。〉昆

和麥〈王子年拾遺記背明國有昆和麥。能調暢六府。〉醇和麥〈王子年拾遺記背明國有醇和麥為麴以釀酒。〉

〈一醉累月食之凌冬。令人可𥘵〉翻雞麥〈洞𡨋記玄都有翠水麥。狀如飛雞。謂之翻雞麥。〉延精麥〈王子年拾遺記〉

〈背明國有延精麥延壽益氣〉輕心麥〈王子年拾遺記背明國有輕心麥。食者體輕。〉含露麥

〈王子年拾遺記背明國有含露麥。穟中有露味甘如飴〉極異麥〈王子年拾遺記嶺外大答木蘭皮國所産極異麥粒長三〉

〈寸。可窖地數十年不壞。〉穄麥〈曲洧舊聞穄西北人呼為𪎭子有兩種。早熟者與麥相先後。五月間熟者。鄭人呼為麥爭場。類說天〉

〈子西征。至于赤烏。獻酒千斛。穄麥百載。穄以㤗而不黏太平御覧穆王傳𪃋韓之人無鳬。乃獻穄麥三百車。賜之黄金。〉雨麥〈任昉〉

〈述異記漢武帝時。廣陽縣雨麥。〉自生麥〈太平御覧穆王傳。天子至黑水之阿。爰有野麥自然生宋史眞宗大中祥符四年五〉

〈月唐汝盧宿楚泗濠。民田麥自生。天禧五年四月。襄州營田務麥自生者四頃餘。〉連理麥〈宋史本紀。神宗元豐三年六月。〉


〈安州臨江軍産芝。及連理麥。〉種麥〈治民書凡麥有大麥有小麥。又名做來牟。田家到麥熟時。正是四月。呌做麥秋。種麥最要及時〉

